
VENDIM
Nr. 21, datë 13.7.2021

PËR SHPALLJEN E REZULTATIT PËRFUNDIMTAR TË ZGJEDHJEVE PËR
KUVENDIN E REPUBLIKËS SË SHQIPËRISË, TË DATËS 25.4.2021

Komisioni Rregullator, në mbledhjen e datës 13.7.2021, me pjesëmarrjen e:
Ilirjana Nano kryetare
Arens Çela anëtar
Dritan Çaka anëtar
Helga Vukaj anëtare
Muharrem Çakaj anëtar
OBJEKT: Për shpalljen e rezultatit përfundimtar të zgjedhjeve për Kuvendin e Republikës së

Shqipërisë, të datës 25.4.2021.
BAZA LIGJORE: Nenet 20, pikat 2, shkronja “d”, e 3 dhe 167, të ligjit, nr. 10019, datë

29.12.2008, “Kodi Zgjedhor i Republikës së Shqipërisë”, të ndryshuar.
Komisioni Rregullator, pasi shqyrtoi dokumentacionin e përgatitur nga administrata e Komisionit

Qendror të Zgjedhjeve, me propozimin e Komisionerit Shtetëror të Zgjedhjeve
VËREN:

Presidenti i Republikës, në mbështetje të nenit 92, shkronja “gj”, dhe nenin 93 të Kushtetutës së
Republikës së Shqipërisë, si dhe të nenit 9, pikat 1 e 2, të ligjit nr. 10019, datë 29.12.2008, “Kodi
Zgjedhor i Republikës së Shqipërisë”, i ndryshuar, me dekretin nr. 11700, datë 6.9.2020 caktoi datën
25.4.2021, për zhvillimin e zgjedhjeve për Kuvend.

Më datë 25.4.2021, në 12 zonat zgjedhore në Republikën e Shqipërisë, u zhvilluan zgjedhjet për
Kuvendin e Republikës së Shqipërisë. Pas përfundimit të procesit të votimit dhe numërimit,
Komisioneri Shtetëror i Zgjedhjeve miratoi rezultatin e votimit për çdo zonë zgjedhore, mbi bazën e
tabelave përmbledhëse të rezultateve të zonave të administrimit zgjedhor dhe tabelave të rezultatit të
qendrave të votimit të plotësuara nga grupet e numërimit. Për nëntë raste, vendimet e Komisionerit
Shtetëror të Zgjedhjeve për miratimin e tabelës përmbledhëse për rezultatin e votimit në zonën
zgjedhore për subjektet dhe kandidatët për deputet u ankimuan në Komisionin e Ankimimeve dhe
Sanksioneve. Në përfundim të shqyrtimeve në KAS, të nënta vendimet u ankimuan në Kolegjin
Zgjedhor, pranë Gjykatës Administrative të Apelit, Tiranë.

Në përfundim të procedurave ankimore dhe kalimit të afateve ligjore të ankimit në KAS dhe në
Kolegjin Zgjedhor, Komisioneri Shtetëror i Zgjedhjeve në zbatim të neneve 162 dhe 163, të ligjit nr.
10019, datë 29.12.2008, “Kodi Zgjedhor i Republikës së Shqipërisë”, të ndryshuar, përllogariti
shpërndarjen e mandateve midis koalicioneve zgjedhore dhe partive politike, të cilat garuan me vete,
për çdo zonë zgjedhore.

Pas shpalljes së rezultatit për shpërndarjen e mandateve për çdo zonë zgjedhore, si dhe në
përfundim të procedurave ankimore dhe kalimit të afateve ligjore të ankimit në Kolegjin Zgjedhor,
në mbështetje të neneve 20, pika 2, shkronja “d”, dhe 167, të ligjit nr. 10019, datë 29.12.2008, “Kodi
Zgjedhor i Republikës së Shqipërisë”, të ndryshuar, Komisioni Rregullator shpall me vendim
rezultatin përfundimtar të zgjedhjeve. Rezultati përfundimtar i zgjedhjeve, i shpallur nga Komisioni
Rregullator, duhet të përfshijë numrin e votave, numrin e mandateve dhe listën emërore të
deputetëve të zgjedhur për çdo subjekt në çdo zonë zgjedhore, si dhe numrin e votave, numrin e
mandateve dhe listën emërore të deputetëve të zgjedhur për çdo subjekt zgjedhor në shkallë vendi.



PËR KËTO ARSYE,
Në mbështetje të neneve 20, pikat 2, shkronja “d”, e 3, dhe 167, të ligjit nr. 10019, datë

29.12.2008, “Kodi Zgjedhor i Republikës së Shqipërisë”, të ndryshuar, Komisioni rregullator me
shumicë votash

VENDOSI:
1. Të shpallë rezultatin përfundimtar të zgjedhjeve për Kuvendin e Republikës së Shqipërisë, të

datës 25.4.2021, si më poshtë vijon:
a) numrin e votave për çdo subjekt zgjedhor në rang vendi, sipas lidhjes nr. 1, që i bashkëlidhet

këtij vendimi;
b) numrin e mandateve për çdo subjekt zgjedhor në rang vendi, sipas lidhjes nr. 2, që i

bashkëlidhet këtij vendimi;
c) listën emërore të deputetëve në rang vendi, sipas lidhjes nr. 3, që i bashkëlidhet këtij vendimi;
ç) numrin e votave për çdo subjekt zgjedhor për çdo zonë zgjedhore, sipas lidhjes nr. 4, që i

bashkëlidhet këtij vendimi;
d) numrin e mandateve për çdo subjekt zgjedhor për çdo zonë zgjedhore, sipas lidhjes nr. 5, që i

bashkëlidhet këtij vendimi;
dh) listën emërore të deputetëve për çdo zonë zgjedhore, sipas lidhjes nr. 6, që i bashkëlidhet këtij

vendimi.
2. Ky vendim hyn në fuqi menjëherë dhe publikohet në faqen zyrtare të Komisionit Qendror të

Zgjedhjeve.
3. Kundër këtij vendimi mund të bëhet ankim në Kolegjin Zgjedhor të Gjykatës Administrative të

Apelit, Tiranë, brenda 5 (pesë) ditëve nga shpallja e tij.

KRYETAR
Ilirjana Nano














































